
A dependencia, a debilidade, a inferioridade son os tra-
zos dominantes con que a imaxe da muller é ofrecida á 
mentalidade colectiva desde os ambientes máis cultos da 
sociedade medieval. Pero, por baixo desa muller abstrac-
ta, aínda que non irreal nin carente de influencia, neste 
libro destácanse as mulleres reais, que toman conciencia 
do feito de selo, defenden os seus dereitos, demostran 
que non admiten de bo grado o dominio dos homes e 
tratan de avanzar nun camiño que non alcanzou aín-
da a meta. Elas móstrannos que a loita pola liberación 
das mulleres ten longas raíces e, de paso, que non todo 
avance no tempo é progreso e que a Idade Media non 
é a época escura á que moitos, por descoñecemento, se 
refiren de forma despectiva.

M.ª del CarMen Pallares Méndez é catedrá-
tica de Historia Medieval da Universidade de 
Santiago de Compostela. É autora ou coautora 
de numerosas publicacións dedicadas ao mun-
do monástico, a estrutura do parentesco e o 
papel das mulleres na sociedade medieval. En-
tre os estudos que se refiren a este último tema 
figuran os seguintes: «Las mujeres en la socie-
dad gallega bajomedieval», Relaciones de poder, 
de producción y parentesco en la Edad Media y 
Moderna (1990); A vida das mulleres na Galicia 
Medieval (1100-1500) (1993, reimp., 2003); 
«Conciencia y resistencia: la denuncia de la 
agresión masculina en la Galicia del siglo xv», 
Arenal (1995); Ilduara, una aristócrata del siglo 
x  (1998, 2.ª ed. 2004); Textos para a historia 
das mulleres en Galicia (1999); «Introducción», 
Cristina de Pizán, A cidade das mulleres (2004); 
«Grandes señoras en los siglos ix y x», Histo-
ria de las mujeres en España y América Latina 
(2005); La reina Urraca (2006).

